
ᑫᑯᓀᐣ ᓇᑕᐍᐣᑕᑿᐠ ᒋᑭᑫᐣᑕᒪᐣ ᐃᐍ ᐅᒋ COVID-19 ᒋᐡᑕᐦᐃᑫᐏᓇᐣ ᐁᑲ ᒋᐏᒋ 

ᐊᑯᓯᓇᓂᐘᐠ ᐅᒪ ᑲᓇᑕ 
ᐁᔭᓄᐦᑲᑌᐠ ᒋᐱᑕᒷᑲᓄᐘᒋᐣ ᑲᓀᑎᔭᓇᐠ ᑲᒥᓄᓭᓂᐠ ᐁᑿ ᑿᔭᐠ ᑲᔭᓄᐦᑭᓭᓂᐠ COVID-19 ᒋᐡᑕᐦᐃᑫᐏᓇᐣ ᐁᑲ ᒋᐏᒋ 

ᐊᑯᓯᓇᓂᐘᐠ 

 

ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᒪᐘᐨ ᑿᔭᐠ ᐊᓄᐦᑭᓭ ᐅᐍ ᐯᔑᐠ ᑲᑐᒋᑲᑌᐠ ᑫᐏᒋ ᑭᐱᑎᓂᑲᑌᑭᐣ ᑲᒥᐡᑌᐦᓭᑭᐣ 

ᐁᑿ ᒋᐊᒍᓂᑲᑌᑭᐣ ᑲᐃᔑ ᐸᑲᒥᐡᑲᑫᒪᑲᑭᐣ ᐃᑵᓂᐘᐣ ᐊᔓᐦᐃᐍᐏ ᒥᓂᐏ ᐊᑯᓱᐏᓇᐣ, ᑭᐡᐱᐣ ᐃᐍ ᑕᐦᔁ ᑲᑕᑿᑭᐠ 

ᑲᔭᑯᓯᓇᓂᐘᐠ ᓇᐣᑕ ᐊᐘᔑᔑᐏ ᒥᓂᐏ ᐊᑯᓱᐏᓇᐣ  ᑲᒥᓄᓭᐠ ᐁᑿ ᑿᔭᐠ ᑲᔭᓄᐦᑭᓭᐠ ᒋᐡᑕᐦᐃᑫᐏᓇᐣ ᐁᑲ ᒋᐏᒋ 

ᐊᑯᓯᓇᓂᐘᐠ ᐃᐍ ᐅᒋ COVID-19 ᑲᐏᒋ ᓇᑕᐏᐦᐃᑯᒥᐣ ᐃᐍ ᐅᒋ ᐅᐡᑭ ᐊᑯᓯᐏ ᒪᐣᒍᐡ ᐁᑿ ᒋᐏᒋ ᑭᒋᓀᐣᑕᑿᐠ ᒋᐊᓂ 

ᒥᓄᓭᐠ ᑭᐍᐱᒪᑎᓯᓇᓂᐘᐠ ᐊᐦᑯ ᑲᑭᐱᑐᒋᑲᑌᑭᐊᑊᐣ ᐅᒪ ᑲᓇᑕ ᐁᑿ ᒥᓯᐍ ᑌᑎᐸᐦᐃ ᐊᐦᑭᐠ᙮  ᐅᑯᒪᐏᓇᐠ ᑲᓇᑕ ᑲᑭᓇ 

ᑫᑯᓇᐣ ᐅᑕᓄᐦᑲᑕᓇᐘᐣ ᑫᑭᐏᒋ ᑌᐱᓇᒧᐘᒋᐣ ᐃᐍᓂ ᑫᒥᓄᓭᓂᐠ ᐁᑿ ᑫᔭᓄᐦᑭᓭᓂᐠ ᑿᔭᐠ ᒋᐡᑕᐦᐃᑫᐏᓇᐣ ᐁᑲ ᒋᐏᒋ 

ᐊᑯᓯᓇᓂᐘᐠ ᐁᑿ ᑫᑯᓇᐣ ᑲᔭᐸᑕᑭᐣ ᑲᔦ ᐃᑵᓂᐘᐠ ᐅᒋ ᑲᓀᑎᔭᓇᐠ᙮ ᐅᐍᓂ ᑲᓀᑎᔭᓇᐠ ᓇᑕᐍᐣᑕᑿᓂᓂ 

ᒋᑭᑫᐣᑕᒧᐘᒋᐣ ᐅᐍᑎ ᓂᑲᓂᐠ ᐃᐍᓂ ᐅᒋ COVID-19 ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ᙮ 

 
 

ᐃᑵᓂᐘᐣ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᑲᒥᓄᓭᑭᐣ ᐁᑿ ᑿᔭᐠ ᑲᔭᓄᐦᑭᓭᑭᐣ ᑕᐏᑕᐱᓂᑲᑌᐘᐣ ᐅᒪ 

ᑲᓇᑕ ᒋᔭᐸᑕᑭᐣ᙮ ᑲᓇᑕ ᓂᓯᑕᐏᓂᑲᑌ ᒥᓯᐍ ᐊᐦᑭᐠ ᑲᔭᐦᑯ ᑲᓇᐍᐣᑕᒧᐘᒋᐣ ᒪᐡᑭᑭᐣ ᐁᑿ  ᒋᐡᑕᐦᐃᑫᐏᓇᐣ ᐁᑲ 

ᒋᐏᒋ ᐊᑯᓯᓇᓂᐘᐠ  ᑲᐃᔑ ᒣᒣᒋᑲᒋᑲᑌᑭᐣ ᐁᑿ ᑲᐃᔑ ᐅᑕᐱᓂᑲᑌᑭᐣ  ᐁᑿ ᑲᐱᒥᓇᓇᑲᒋᒋᑲᑌᑭᐣ ᐱᒧᒋᑫᐏᓇᐣ; 

ᑲᐏᐣ ᐅᑵᓂᐘᐣ ᑕᐱᑯᓂᑲᑌᓯᐘᐣ᙮  ᐅᑯᒪᐏᓇᐠ ᑲᓇᑕ ᐊᔕ ᐅᑭᑌᐱᓇᓇᐘ ᑌᐻ ᐃᒪ ᑲᑕᔑ ᐅᐡᒋᑲᑌᐠ 

ᒋᑲᑵᒋᒋᑲᑌᐠ ᐃᐍ ᐊᐣ ᑫᐃᓯᓭᑵᐣ ᐏᑕᒪᑫᐘᓯᓇᐦᐃᑲᓂᐠ ᐃᑵᓂᐘᐣ ᒪᐘᐨ ᑲᐃᔑᓇᑿᑭᐣ ᒋᔭᓄᐦᑭᓭᑭᐣ 

ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᑫᑲᑵᒋᒋᑲᑌᑭᐣ, ᐁᑿ ᐁᐏᑕᓄᐦᑭᒪᐘᒋᐣ ᒥᓯᐍ ᐊᐦᑭᐠ ᓇᑲᑕᐍᐣᒋᑫᐏᓂᐠ 

ᑕᔑᑫᐏᐣ ᑫᒋᓇᐨ ᐃᐍ COVID-19 ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᑌᐻ ᒥᓄᓭᐘᑵᐣ ᐁᑿ ᑿᔭᐠ 

ᐊᓄᐦᑭᓭᐘᑵᐣ ᒷᔦ ᓇᓇᑲᑕᐍᐣᒋᑫᐏᐣ ᐅᑕᐱᓂᑫᐏᐣ ᒥᑵᓇᓂᐘᐠ᙮  

 

ᐃᑵᓂᐘᐣ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᑲᑭᓇ ᐊᐏᔭᐠ ᑕᑭᒥᓇᑲᓄᐘᐠ᙮ ᐃᐍ ᐅᒋ ᑲᔭᐱᒋ ᑭᒋ ᒥᓯᐍ 

ᐊᐦᑭᐠ ᔓᓂᔭᐏ ᒣᑎᓂᑫᐏᐣ ᐁᑿ ᐏᒋᑲᐸᐏᑕᑫᐏᐣ, ᐊᐘᔑᒣ ᒥᑕᓱᒥᑕᓇ ᓂᔭᓄᒥᑕᓇ ᒋᐡᑕᐦᐃᑫᐏᓇᐣ ᐁᑲ ᒋᐏᒋ 

ᐊᑯᓯᓇᓂᐘᐠ ᑲᑲᑵᐏᐡᑐᐘᐨ ᓇᓇᑎᓂᑫᐘᐠ ᐃᑵᓂᐘᐠ ᒥᓯᐍ ᑌᑎᐸᐦᐃ ᐊᐦᑭᐠ ᒣᑿᐨ ᐅᐍ᙮ ᐅᑯᒪᐏᓇᐠ ᑲᓇᑕ ᐅᒪ 

ᐁᔑᒣᑎᓂᑫᐘᐠ ᑲᓇᑕ ᑲᑕᔑ ᐅᐡᒋᑲᑌᑭᐣ ᑫᑯᓇᐣ ᐁᑿ ᐊᔕ ᑭᓂᑲᓂ ᐊᑕᐍᐘᐠ ᐃᐍᓂ  ᐊᔓᑕᒪᑐᐏᓇᐣ 

ᒥᔑᓂᐘ ᒥᑕᓱᒥᑕᓇ ᒥᓫᔭᐣᐢ ᒋᐡᑕᐦᐃᑫᐏᓇᐣ ᒪᐘᐨ ᑫᔭᓂᑌᐱᓂᑲᑌᑭᐣ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ 

ᐃᑵᓂᐘᐠ ᑲᑲᑵᐏᐡᑐᐘᐨ ᑌᑎᐸᐦᐃ ᒥᓯᐍ ᐊᐦᑭᐠ᙮ ᐅᐍᓂ ᐅᑲᒥᓂᑯᐘᐣ ᐃᑵᓂᐘᐠ ᑲᓀᑎᔭᓇᐠ ᒋᑌᐱᓇᒧᐘᐨ 

ᑲᒥᓄᓭᓂᐠ ᐁᑿ ᑿᔭᐠ ᑲᔭᓄᐦᑭᓭᓂᐠ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᔐᒪᐠ ᐱᑯ ᐊᐦᐱ ᐊᐦᐱᐣ ᑕᑿᑭᐣ᙮ ᑲᐏᐣ 

ᑲᑭᓇ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᑕᑭᑭᐡᒋᑲᑌᓯᐘᐣ, ᐊᒥ ᑕᐡ ᑲᐏᒋ ᓂᑲᓂ ᐊᑕᐍᔭᐠ ᒥᔑᐣ ᐸᐸᑲᐣ 

ᑲᓇᐦᐃᓇᑯᓯᐘᐨ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᑲᑲᑵᐏᐡᑐᐘᒋᐣ᙮ ᒥᓄᔭᐏᓂᐠ ᑲᓇᑕ 

ᐅᑎᔑᑲᓇᐘᐸᑕᓇᐘ ᐃᒪ ᒪᔭᒼ ᓇᓇᑲᑕᐘᐸᒋᑫᐏᓂᐠ ᐁᑿ ᐅᑕᐱᓂᑫᐏᓂᐠ ᐃᐍᓂ ᐅᒋ COVID-19 

ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᒪᐘᐨ ᐏᐸᐨ ᑫᐃᔑᓭᑵᐣ, ᔕᑯᐨ ᑲᔦ ᑫᒋᓇᐨ ᑿᔭᐠ ᐁᐱᒥᒣᒣᒋᑲᒋᑲᑌᑭᐣ ᐁᑿ 

ᐁᒥᓄᓭᑭᐣ ᒋᔭᐸᑕᑭᐣ᙮  

  

 

https://www.canada.ca/en/health-canada/services/drugs-health-products/covid19-industry/drugs-vaccines-treatments/authorization.html
https://www.canada.ca/en/health-canada/services/drugs-health-products/covid19-industry/drugs-vaccines-treatments/authorization.html
https://www.canada.ca/en/public-health/services/immunization/canadian-adverse-events-following-immunization-surveillance-system-caefiss.html#a1
https://pm.gc.ca/en/news/news-releases/2020/10/23/prime-minister-announces-funding-advance-development-canadian-covid
https://pm.gc.ca/en/news/news-releases/2020/10/23/prime-minister-announces-funding-advance-development-canadian-covid
https://www.canada.ca/en/health-canada/services/drugs-health-products/covid19-industry/regulatory-response-health-product-access.html#a6

ᑕᐱᓂᑲ ᑎᐱᑕ ᐱᑯ ᓂᐡᑕᒼ ᑕᑕᑿᓄᐣ ᐃᑵᓂᐘᐣ ᒋᐡᑕᐦᐃᑫᐏᓇᐣ, ᐊᐦᐱ ᐊᐦᐱᐣ ᐃᐍ ᒋᐡᑕᐦᐃᑫᐏᐣ 

ᐅᑕᐱᓂᑲᑌᐠ ᑫᔭᐸᑕᐠ, ᑕᐏᓂᓇᑲᓄᐘᐠ ᐊᐘᓀᓇᐠ ᓂᑲᐣ ᑫᔭᐸᒋᑐᐘᐨ ᐱᓇᒪ᙮ ᐊᒥ ᐁᔑᐘᐸᑕᒪᐠ ᑎᐱᑕ ᐱᑯ 

ᒥᐣᑯᐠ ᒋᑕᓯᑭᐣ ᐸᑭ ᐱᑯ ᐊᐘᔑᒣ ᐊᐦᑎᐟ ᒥᓫᔭᐣ ᒋᐡᑕᐦᐃᑫᐏᓇᐣ ᐏᐸᐨ ᐱᑯ ᐊᓂ ᐸᐱᒥᑯᓇᑲᐠ ᓇᐣᑕ ᐸᐱᓱᒥᐘᐠ 

ᐊᐦᐱ ᐊᐦᐱᐣ ᒥᓄᔭᐏᓂᐠ ᑲᓇᑕ ᐅᑕᐱᓇᒧᐘᒋᐣ ᐃᐍᓂ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᒋᔭᐸᑕᓂᓂᐠ 

ᐅᒪ ᑲᓇᑕ᙮ ᐊᒥ ᑕᐡ ᐁᐃᓯᓭᐠ ᐅᑯᒪᐏᓇᐣ ᒋᐏᑕᓄᐦᑭᒥᑐᐘᐨ ᐁᑿ ᒋᐱᒥ ᓇᑕᐍᐣᑕᒧᐘᒋᐣ ᑲᓇᑲᒋᑐᓂᐨ, ᑐᑲᐣ 

ᒥᓯᐍ ᐊᐦᑭᐠ ᐅᐏᑕᒪᑫᐠ ᑲᔭᐱᑕᒧᐘᐨ ᐃᐍᓂ ᐅᒋ ᓇᑕᐏᐦᐃᐍᐏ ᒪᐡᑭᑭᓂ  (NACI), ᒋᐏᓀᐣᑕᒧᐘᐨ ᐊᐣ ᑫᐃᔑ 

ᓂᑲᓂᑐᒋᑲᑌᑭᐣ ᐃᑵᓂᐘᐣ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᙮ ᐅᐍ ᓂᑲᒥᓂᑯᒥᐣ ᒪᐘᐨ ᑫᐃᔑ ᑭᒋ 

ᐊᓄᐦᑭᓭᐠ ᒪᐡᑭᑭᓂ ᒥᓇᔭᑿ ᐃᑵᓂᐘᐠ ᒪᐘᐨ ᐊᐏᔭᐠ ᑲᓂᓇᒥᔭᐘᐨ ᐁᑿ ᐃᑵᓂᐘᐠ ᑲᐏᒋᑢᐘᐨ ᑲᔭᓄᐦᑲᑕᒧᐘᒋᐣ 

ᐅᐍᓂ ᑲᒥᐡᑌᐦᓭᓂᐠ ᐊᑯᓱᐏᓂᓂ, ᒥᓯᐍ ᑲᔦ ᑲᑕᔑᐱᒪᑎᓯᓇᓂᐘᓂᓂᐠ ᐁᑿ ᒋᐱᒥᓭᓂᐠ ᐃᐍᓂ ᐱᒪᒋᐦᐅᓂᐠ 

ᐊᓄᐦᑭᐏ ᐱᒧᒋᑫᐏᓂᐠ᙮ ᐊᐦᐱ ᑕᐡ ᑎᐱᑕᓯᑭᐣ ᐃᑵᓂᐘᐣ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᑕᑿᑭᐣ, 

ᒋᐡᑕᐦᐃᑫᐏᐱᒧᒋᑫᐏᐣ ᑕᓇᑭᓂᑲᑌ᙮  

  
 

ᑲᐱᒥᑭᒋᑲᑌᐠ ᐃᐍ ᑫᐏᒋ ᓇᑕᐏᐦᐃᐍᒪᑲᐠ ᓄᒪᑫ ᐱᑯ ᐱᒥᓭ᙮ ᐯᔑᑿ ᒋᐡᑕᐦᐃᑫᓇᓂᐘᐠ ᐃᐍ ᒋᐡᑕᐦᐃᑫᐏᓇᐣ ᐁᑲ 

ᒋᐏᒋ ᐊᑯᓯᓇᓂᐘᐠ ᑲᐏᐣ ᐃᑐᐠ ᐃᐍ ᒥᓂᑯᐠ ᑕᑭᐏᒋ ᐏᒋᐦᐃᐍᓭᓯᓄᐣ ᐊᐍ ᐊᐏᔭᐠ ᑫᐏᒋ ᒥᓄᔭᐨ᙮ ᑕᐱᐡᑯᐨ ᒥᓇᐘ 

ᓂᔢ ᒋᒋᐡᑕᐏᐦᐃᑫᓇᓂᐘᐠ ᓇᑕᐍᐣᑕᑿᐣ ᑭᔭᐅ ᒋᑕᔑ ᑲᐡᑭᑐᒪᑲᐠ ᒋᐏᒋ ᓇᑕᐏᐦᐃᑎᓱᒪᑲᐠ᙮ ᑲᐏᐣ ᒪᔑ 

ᑭᑭᑫᐣᑕᓯᒥᐣ ᐊᐣ ᒥᓂᑯᐠ ᐁᔭᐱᒋ ᔕᐳᐡᑲᒧᐘᑵᐣ ᐊᐏᔭᐠ ᐃᐍᓂ ᐊᑯᓱᐏᓂᓂ ᑫᑭᔑ ᑌᐱᓂᑲᑌᑭᐸᐣ ᐃᐍ ᑕᔑᑫᐏᐣ 

ᓇᑕᐍᐦᐃᐍᐏᑎᓱᐏᐣ ᙮ ᒷᔦ ᑕᐡ ᐃᐍ ᐃᓯᓭᐠ, ᑲᓀᑎᔭᓇᐠ ᑭᔭᐱᐨ ᑕᐱᒥ ᑲᓯᐣᒋᐘᐠ, ᐅᑲᐯᔓᐏᓂᐘᐠ 

ᑕᑕᓇᐱᐘᐠ ᐊᐦᐱ ᐊᑯᓯᐘᐨ, ᐱᒥᑐᑕᒧᐘᐨ ᐃᐍᓂ ᓂᑲᑌᐡᑯᑕᑐᐏᓂᐠ , ᒋᑭᑭᐡᑲᒧᐘᒋᐣ ᐊᑯᐏᐣᑵᐱᓱᓇᐣ ᑲᐃᔑ 

ᓇᑕᐍᐣᑕᑿᐠ , ᐁᑿ ᑿᔭᐠ ᐱᒥᐸᔭᑭᐸᒥᑐᐣ ᐅᓯᓱᑕᒪᐣ  ᐁᑿ ᑲᐃᔑᒪᐡᑲᐏᓴᑲᐠ ᒋᐸᔭᑭᓂᑲᑌᐠ᙮ 

 

ᐃᑵᓂᐘᐣ COVID-19 ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᑲᐏᐣ ᑕᑎᐸᐦᐃᑫᓇᓂᐘᐣ ᐊᐸᑕᐠ᙮ ᑭᔭᐱᐨ ᑕᐡ ᐃᑵᓂᐘᐣ 

ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᐊᓂ ᐅᐡᒋᑲᑌᑭᐣ ᐁᑿ ᒥᑵᓇᓂᐘᐠ, ᐊᒥ ᐁᐃᓀᐣᑕᒪᐠ ᐁᑲ ᒋᑎᐸᐦᐃᑲᑌᐠ ᐁᑿ ᒋᒧᒋ 

ᒥᑵᔭᐠ ᐃᐍ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᐃᑵᓂᐘᐠ ᐅᒋ ᑲᑭᓇ ᑲᓀᑎᔭᓇᐠ ᑲᓇᑕᐍᐣᑕᒧᐘᒋᐣ ᐃᐍᓂ᙮ ᓂᑭᑫᐣᑕᒥᐣ 

ᐅᒪ ᒥᓯᐍ ᐯᔑᐠ ᐊᐦᑭᐠ ᑕᔑᑫᐏᓂᐠ ᐁᑕᔑᐱᒪᑎᓯᔭᐠ, ᐊᒥ ᑕᐡ ᐁᔑᐸᑭᑎᐣᑎᓯᔭᐠ ᑫᒋᓇᐨ ᑕᐸᓯᔭᐦᐃᐠ ᐁᑿ ᓇᓴᐏᔭᐦᐃᐠ ᒥᓂᑯᐠ 

ᑲᔓᓂᔭᑫᐘᒋᐣ ᒥᓯᐍ ᑌᑎᐸᐦᐃ ᐊᐦᑭᐠ ᐅᑲᑌᐱᓇᓇᐘ ᐃᐍᓂ ᑲᒥᓄᓭᓂᐠ ᐁᑿ ᑿᔭᐠ ᑲᔭᓄᐦᑭᓭᓂᐠ COVID-19 ᒋᐡᑕᐦᐃᑫᐏᓇᐣ 

ᐁᑲ ᒋᐏᒋ ᐊᑯᓯᓇᓂᐘᐠ᙮ ᒷᔦ ᑿᔭᒋ ᓇᑕᐏᐦᐃᑯᓯᔭᐠ, ᑭᔭᐱᐨ ᑕᑭᐤᒋ ᒥᐡᑌᐦᓭ ᐃᐍ ᐊᐦᑯᓱᐏᐣ ᐃᐍ COVID-19᙮ 

 
 

ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᑭᐣ ᑲᐏᓀᐣᑕᐣ ᑭᐡᐱᐣ ᐏᑲᓇᐍᓂᒥᑎᓯᐘᓀᐣ, ᑭᑎᐯᐣᒋᑫᐏᐣ ᐁᑿ 

ᑭᑕᔑᑫᐏᐣ᙮ ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ ᐏᓂᑯ ᐊᐏᔭ ᑲᐃᔑ ᐯᔑᑯᐨ ᐅᑲᐏᓀᐣᑕᐣ ᑫᑐᑕᐠ 

ᐃᑵᓂᐘᐠ ᒪᐘᐨ ᒥᔑᐣ ᑲᓀᑎᔭᓇᐠ ᑫᐃᔑ ᑌᐻᑕᒧᐘᒋᐣ ᑌᐻ ᐁᐃᔑᓇᑿᐠ ᑿᔭᐠ ᒥᓄᔭᐏᓂᐠ ᐃᐍ ᐁᑿ ᐁᑭᒋᓀᐣᑕᑿᐠ 

ᒋᐏᒋ ᑭᐱᑎᓂᑲᑌᐠ ᐃᐍ ᑲᑯᑕᑎᑿᐠ ᐊᐦᑯᓱᐏᐣ᙮  

 
 

ᓂᑎᔑᐸᑭᑎᐣᑎᓯᒥᐣ ᒋᐏᑕᓄᐦᑭᒪᔭᑿ ᑲᓀᑎᔭᓇᐠ ᐁᑿ ᒋᐱᒥᐘᐏᑕᒪᑯᔦᐠ ᑫᑯᓇᐣ᙮ ᑫᑯᓇᐣ ᑕᔭᓂᐊᒋᓭᐘᐣ, ᐁᑿ 

ᑲᔦ ᐃᑵᓂᐘᐣ ᑫᑯᓇᐣ ᑲᐃᔑ ᑐᑕᒪᑭᐣ᙮ ᑲᔭᐦᐯᐣᑕᒥᓇᐣ ᑲᓇᑕ ᑲᐃᔑ ᒥᓌᑌᓂᐠ ᒥᓯᐍ ᒥᓄᔭᐏᓂᐠ ᐱᒧᒋᑫᐏᓂᐠ, 

ᑲᓇᑲᒋᑐᐘᐨ ᐁᑿ ᑲᐃᔑ ᐘᐸᑕᒧᐘᒋᐣ ᐃᑵᓂᐘᐠ ᐅᓇᓇᑕᐘᐸᒋᑫᐠ, ᒥᓄᔭᐏᓂᐠ ᑲᓇᑲᒋᑐᐘᐨ ᐅᑕᓄᐦᑭᐠ, 

ᐊᓄᐦᑭᐏ ᐱᒧᒋᑫᐏᓂᐠ, ᑕᔑᑫᐏᓂᐠ ᐅᓂᑲᓂᑕᒪᑫᐠ ᐁᑿ ᐊᓂᔑᓂᓂᐏ ᑭᑫᐣᑕᒪᐏᓇᐣ ᑫᐏᒋ ᐏᒋᐦᐃᑯᔭᐠ ᑫᑐᑕᒪᐠ 

ᒣᑿᐨ ᐅᒪ ᐱᒥᐡᑲᔭᐠ ᒋᑿᔭᑎᓇᒷᑲᓄᐘᒋᐣ ᑲᓀᑎᔭᓇᐠ ᑫᒥᓄᓭᓂᐠ ᐁᑿ ᑿᔭᐠ ᑫᔭᓄᐦᑭᓭᓂᐠ ᐃᐍᓂ COVID-19 

ᒋᐡᑕᐦᐃᑫᐏᓇᐣ ᐁᑲ ᒋᐏᒋ ᐊᑯᓯᓇᓂᐘᐠ᙮ ᑭᑕᐏᒋ ᐱᒥᑭᑫᐣᑕᓇᐣ ᑫᑯᓇᐣ ᐃᒪ ᐅᒋ ᒪᒪᑕᐘᐱᑯᐠ 

Canada.ca/coronavirus ᐁᑿ ᑌᐻᔦᐣᑕᒪᐣ ᐃᐍ ᑌᐻ ᑲᑭᑫᐣᑕᒧᐘᒋᐣ ᐅᐏᑕᒪᑫᐠ ᐃᑵᓂᐘᐣ ᐏᑕᒪᑫᐏᓇᐣ  

https://www.canada.ca/en/public-health/services/immunization/national-advisory-committee-on-immunization-naci.html
https://www.canada.ca/en/public-health/services/vaccination-children.html#vaccine-effectiveness
https://www.canada.ca/en/public-health/services/vaccination-children.html#vaccine-effectiveness
https://www.canada.ca/en/public-health/services/diseases/2019-novel-coronavirus-infection/prevention-risks.html
https://www.canada.ca/en/public-health/services/diseases/2019-novel-coronavirus-infection/prevention-risks.html
https://www.canada.ca/en/public-health/services/publications/diseases-conditions/social-distancing.html
https://www.canada.ca/en/public-health/services/diseases/2019-novel-coronavirus-infection/prevention-risks/about-non-medical-masks-face-coverings.html
https://www.canada.ca/en/public-health/services/diseases/2019-novel-coronavirus-infection/prevention-risks/about-non-medical-masks-face-coverings.html
https://www.canada.ca/en/public-health/services/diseases/2019-novel-coronavirus-infection/prevention-risks.html
https://www.canada.ca/en/public-health/services/diseases/2019-novel-coronavirus-infection/prevention-risks/cleaning-disinfecting.html
https://www.who.int/news/item/30-09-2020-un-welcomes-nearly-1-billion-in-recent-pledges-to-bolster-access-to-lifesaving-tests-treatments-and-vaccines-to-end-covid-19
https://www.who.int/news/item/30-09-2020-un-welcomes-nearly-1-billion-in-recent-pledges-to-bolster-access-to-lifesaving-tests-treatments-and-vaccines-to-end-covid-19
https://www.canada.ca/en/public-health/services/vaccination-children.html#how-vaccines-work
http://www.canada.ca/coronavirus
https://www.canada.ca/en/public-health/news/2020/07/information-and-resources-on-covid-19-epidemiology-and-reducing-your-risks-for-infection-and-spreading-the-virus.html

